
LJUDSKA PRAVA I KUR'AN:
UVODNO IZLAGANJE*

Uporedo s vlastitim razvojem, koji je bio, kako psiholoski i ideoloski,
tako 1 imperijalisti¢ki i vojni, Zapad se ve¢ duZe vrijeme smatra jedinim
pravim izvorom opéih vrijednosti i kreatorom kriterija po kojima se svi
ostali moraju mjeriti i teZiti njihovom oponasanju. Naporedo s ovom,
rijetko videnom bolesnom obijesti Zapada, muslimani su veoma Cesto,
svjesno ili nesvjesno, ostavljali utisak porazenih, presutno prihvatajuci
tvrdnju o univerzalnoj vrijednosti obiljeZja Zapada. Prema tome, oni su
ustvrdili da, uz neznatne napore, ¢ovjek u islamu moze otkriti stvari kao
Sto su: oslanjanje na iskustveno znanje, kao prvi izvor istine, demokratija,
u smislu nesputane vladavine naroda, pa ¢ak i odredene varijante socijal-
izma. Takav pristup nije mjerodavan nacin razumijevanja islama, ve¢ su
to tvrdnje Zapada, koji s pozicije nadmoéne sile postavlja uvjete rasprave
i njenu terminologiju.

Ne treba misliti da se ovim zapazanjem htjelo ukazati na sadasnje
uvjete u savremenim raspravama. Time se htjelo pokazati da neiskustven-

*Tekst objavljen na Drugom medunarodnom seminaru o Casnom Kur’anu odrzanom
u Sarajevu od 25.-26. oktobra 1997. godine.

ost u kontinuiranoj islamskoj praksi, posto je to principijelno pitanje,
treba izbjegavati. Nesumnjivo je da su sve odredbe u islamskom pravu
izvedene direktno iz Kur’ana i sunneta, odrazavajudi, a ne samo opazajuéi
potrebe i pogodnosti koje su se pojavljivale u historijskom iskustvu um-
meta. Jasno je da se to iskustvo jos uvijek nastavlja. Premda tradicionalne
vrste prava (ebvab-ul-fikh) ne uklju¢uju ekonomska pitanja kao odvo-
jenu i jedinstvenu cjelinu, savrseno je opravdano, s ciljem stvaranja iz-
vedene nau¢ne grane islamske ekonomije, skupiti i organizirati islamska
pravila i propise u vezi s ekonomijom. Otsudno je imati, kao polaznu i
zavr$nu referencu, islamsku objavu i rukovoditi se potrebama i stvarno$éu
savremenog muslimanskog iskustva.

Ova opcenita metodoloska primjedba primjenjuje se, u svom pu-
nom smislu, posebno u slu¢aju ljudskih prava. Uporedo s vje¢nom na-
vikom, Zapad je jednostrano razvio doktrinu ljudskih prava koju je pro-
glasio jedino valjanom i prema kojoj se odnosi kao prema temelju “med-
unarodnih standarda”, kao da je on zastupnik cijelog svijeta i neogranic¢eno
ovlasten da govori u njegovo ime. (Ova tvrdnja o opcoj vrijednosti je,
naravno, oborena, ako ne i ponistena geografskim i etnickim izborom
kojim Zapad teZi da sprovede ove utvrdene medunarodne standarde, ali
ovo nije tema kojom se ovom prilikom bavimo).

Znatan broj zapadnih pisaca je u skorije vrijeme sebi dao za pravo da
ocjenjuje islamske propise i krSenje ovih propisa. Tako En Elizabet Me-
jer, profesor pravnih znanosti na Univerzitetu Pensilvanija, u postojecoj
termionologiji islamskog prava, primjecuje odsutnost bilo kojeg izraza
koji odgovara sintagmi “ljudska prava”; naizgled sli¢na sintagmi “ljudska
prava” sintagma “hakk el-’abd”, koju ona navodi, odnosi se samo na
pravne sluajeve, osobito one koji se ti¢u vlasniStva koje niti je BoZije
pravo niti zahtijeva Zrtvovanje.! Ona zatim tvrdi da je razvoj ljudskih
prava na Zapadu posljedica uc¢enja koji pravo pojedinaca izdize iznad

! Mejer, “Human Rights”, Oxford Encyclopedia of Modern Islamic Word, II, str.
243. Radi potpunijeg objasnjenja haqq al-’abd od onog kojeg je dala Mejerova,
pogledati Kassaf Istilahat el-Funun, ponovljeno izdanje od Muhammeda ‘Alija et-
Tahanavija, Istanbul, 1984., 1, str. 330.

prava drustva ili drzave, $to potvrduje svojstvene osobine zapadne kul-
ture, nasuprot tradicionalnim muslimanskim drustvima, ali ljubazno iz-
nosi ocekivanje da ¢e islamski zakon moZda prevaziéi zaostajanje ¢ijom je
Zrtvom postao, te da ¢e jednog dana dostici nivo “medunarodnih stand-
arda”.? Dali odsutnost imena logicki zna¢i odsutnost imenovane stvari,
pitanje o kojem se moZe raspravljati, nevezano za ovo rije¢ “hakk”, znadi
“pravo” u najmanje jednom svom pojavljivanju u Kur’anu:

“omi u &ijim imecima bude odreden dio (pravo) (hakkun ma’lum)”
(70:24).

Sustinska stvar koju, u svakom slucaju, treba naglasiti jeste da pred-
nost pri tatnom odredivanju ljudskih prava ima Zapad. Ono ¢emu pris-
talice suparnickih civilizacija mogu teZiti je prilagodenje tom odredenju.
Jednako zastitnicki, premda povr$no, nesto vise prijateljski od Majerove
predstavlja se Dejvid Litl, profesor na uporednom studiju vjerskih etika
na VirdZinija univerzitetu.

U svom obrazlaganju ljudskih prava, on tvrdi kako: “je opravdan
prijedlog da islam, takoder, ucestvuje u o¢ekivanjima zasnovanim na nasim
temeljima”, za koje je ve¢ ranije rekao da su “zasnovani na sabranom
iskustvu Zapada”.? Ovdje se ve¢ vidi barem prikrivena teZnja za prila-
godavanjem i nije potrebno ekati na bolni proces postepene promjene i
postepenog prilagodavanja.

Muslimani su stavljeni pred iskusenje da prihvate ovaj drugi nacin
priblizavanja i potvrde kako islam u sebi sadrZi u¢enje u ljudskim pravima
koje je identi¢no onom zapadnom, mada bi izmjene mogle do¢i u obzir u
pojedinostima. Iskusenju se mora oduprijeti. Kada tumace i uobli¢avaju
u povezanu cjelinu brojne islamske propise, koji se odnose na prava svih
ljudskih bi¢a, muslimani se ne bi trebali usredsrediti ni na saglasnost ni na
nesuglasje s utvrdenim medunarodnim standardima, ve¢ na znacajne
odredbe iz Kur’ana i sunneta, vjerskih osnova koje ih podupiru.

Ako, uistinu, u tradicionalnoj islamskoj praksi nema nista $to odgov-
ara, savremenim rje¢nikom receno, sintagmi “ljudska prava”, onda je to

2 Mejer, “Islam and Human Rights”, Bolder & San Francisko, 1991., str. 46-7.
3 Litl, Brajan Kelzi i Abdulaziz Safedina, Human Rights and the Conflicts of Cul-
ture, Kolumbija, Juzna Karolina, 1988. str. 26-8.

45 2001.08.02, 19:03



prijelom.p65

46 HAMID ALGAR

zbog toga $to se nista sustinsko, $to je u vezi s ljudskim bi¢ima ne moze
ispravno shvatiti ili odrediti, iskljucivo se vezuéi samo za ¢ovjeka, a odvo-
jeno od vrhovne vlasti Stvoritelja. Kur’an dosljedno posmatra ljude u
svjetlu njihove prvobitne i nepromjenljive prirode, kao Allahova stvorenja
irobove. Buduéi daih je On stvorio od jedne sustine ili duse, kroz vezivanje
za Njega i kroz krajnje mudra pravila, kojima je On odredio nacin vode-
nja njihovih poslova, njihova uzajamna prava i obaveze su odredene.

Ovo je nedvojbeno pojasnjeno u prvom ajetu sure En-Nisa:

“O ljudi, bojte se Gospodara svoga, koji vas od jedne sustine stvara
(min nefsin vahbida), a od njega je i drugu njegovu stvorio, i od njib
dvoje mnoge muskarce i Zene rasijao. I Allaha se bojte - s imenom Cijim
jedni druge molite (alladbi bihi tasa’alun)- rodbinske veze ne kidajte,
jer Allah, zaista, stalno nad vama bdi.”

Smisao ovoga ajeta se u prvom redu odnosi na uzajamne obaveze
muskarca i Zene, na najosnovnije i najznacajnije podrudje ljudskih odno-
sa, ali princip izre¢en frazom “ellezi bihi tes’elun” u potpunosti ima opéenitu
primjenu: uistinu je to parafrazirano na perzijskom, od strane velikog
sufijskog tumac¢a Hvadzeha ‘Abdullaha Ensarija, rije¢ima: “traZite zastitu
jedni od drugih putem Njega”.* StaviSe, spomenuti ajet pocinje s pod-
sjeanjem na izvorno i sustinsko jedinstvo svih ljudskih biéa.

Ovo jedinstveno videnje ¢ovje¢anstva, kao stvorenja Mudrog i Sami-
losnog Gospodara, odjekuje u jezgrovitoj Kur’anskoj objavi dostojanst-
va i plemenitosti ljudskog bi¢a &ije prepoznavanje je nuzan preduvjet za
postivanje njegovih prava:

“Mi smo sinove Ademove, doista, odlikovali...” (17:70).

To, takoder, potvrduje stav da je najosnovnije pravo, bez kojeg je
postivanje ostalih prava nepojmljivo, ustvari, pravo zastite nevinog Ziv-
ota. Sta moze biti odredenije od pravila uspostavljenog u 32. ajetu sure
El-Ma’ida:

“Zbog toga smo Mi propisali sinovima Israilovim: ako neko ubije
nekoga koji nije ubio nikoga, ili onoga koji na Zemlji nered ne Cini -
kao da je sve ljude poubijao; a ako neko bude uzrok da se neciji Zivot
sacuva, - kao da je svim ljudima Zivot sacuvao.”

* Resid el-Din Majbudi, Kesf el Asrar, Teheran, 1361. solarna, II, str. 401.

Ajet se, naravno, odnosi na ubistvo Habila od strane Kabila, prvo
ubistvo koje se desilo medu ljudima, a koje je otvorilo vrata svim sljede¢im
slu¢ajevima nepravednog prolijevanja krvi. Prikladno tumacenje ovoga
ajeta je hadis u kojem se prenosi da je Poslanik s.a.v.s. rekao:

“Ko god uvede lijep obicaj dobit ¢e nagradu za to i nagradu svih koji
rade skladno njemu; a svako ko uvede lo$ obicaj snosit ¢e kaznu za to i
kaznu svih koji rade skladno njemu.”’

Ali znacenje i znacaj ajeta veéi su od posljedica koje su prethodno
navedene; ono se odnosi, kako smatra Muhammed Asad, na najraniji
proglas, uistinu, univerzalnog i vje¢no vazeceg moralnog principa.® U
svim slucajevima, postoji stvarna jednakost izmedu ubijanja jednog ¢ovjeka
i ubijanja cijelog Covjecanstva s jedne strane, te o¢uvanja jednog nevinog
Zivota i spaSavanja cijelog ljudskog roda, s druge strane.

Ovu dvojnu jednakost tumacili su na razli¢ite na¢ine komentatori
Kur’ana. Najneprikladnije tumacenje je sigurno ono koje u njoj vidi samo
uobicajenu retoricku frazu, koja je naglasena s ciljem isticanja nepovredi-
vosti nevinog Zivota i velike zasluge za spasavanje osobe koja se utapa u
vodi, gori u vatri ili gusi pod rusevinama.” Prikladnije je tumacenje Ibn
Arebija (ili, moZda, ‘Abd er-Rezzaka Kasanija u pojasnjenju zasnovanom
na ucenjima Ibn ‘Arebija): “Svaka osoba posjeduje ono $to posjeduju svi
pripadnici ljudske vrste; postojanje vrste ovisi (u stvarnosti) o pojedincu,
premda izvana djeluje da ovisi o ukupnosti njenih ¢lanova. Prema tome,
broj nije posljedi¢an; sustina vrste nije poveéana veéim brojem njenih
pripadnika, niti bi bila smanjena ograni¢enjem na jednog ¢lana.”®

Veoma sli¢na su razmatranja ‘Allame Tabataba’ija u njegovom Tefsir
el-Mizanu, zasigurno najistaknutijem tumacenju Kur’ana napisanom u
posljednje vrijeme. “Ajet”, kaze on, “ukazuje da svi ljudi posjeduju jednu
ljudsku sustinu u kojoj su sjedinjeni; prema tome, u tome pogledu ne
postoje razlike izmedu jednog i mnostva. Ko god napada ljudsku sustinu
sadrzanu u jednom, napada istu ljudsku sustinu koja postoji u svima. To

5 Hadis prenose Muslim, Nesa’i i Ibn Hanbel.

¢ Esad, Poruka Kur’ana, Gibraltar, 1980., str. 147.

7 Sihab el-Din el-Alusi, Ruh el-Ma’ani, drugo izdanje, Bejrut, str. 117.- 8.
8 Tefsir el-Kur’an el-Kerim, pripisan Ibn Arebiju, Bejrut, I, str. 328.

je kao pijenje vode iz posude; svrha je pijenje vode kao takve, prirodne
vode kojoj nije niSta dodato zato $to se zadrzala u posudi, tako da je
pijenje vode iz posude kao pijenje vode kao takve”.’

Niko, u potpunosti, ovo ne moze razumjeti na osnovu ovih metafiz-
i¢kih tumacenja. Ona se, u pogledu moralne uvjerljivosti, ne mogu porediti
sa zapazanjima NedZmuddina u njegovom tumacenju Kur’ana, el-Te’vilat
en-NedZmijje. Svi zakoni bivstva i par exellence ljudi su, prema njemu,
“Allahovi znaci” i isto tako se mogu postovati kao poslanici poslati od
Njega: “Sve stvari u kojima raspoznajete Allahov znak su u stvarnosti
poslanici koje vam je poslao Allah”. Ubiti nevinog Covjeka je, u najmanju
ruku, odbijanje prepoznavanja i postovanja BoZijeg znaka sadrzanog u
tom Zivotu, ako ne i napad na Jedinog, Koji ga je postavio tamo.!°

Ova opcenitost prava koja se odnosi na o¢uvanje nevinog Zivota od
despotskog napada ni na koji na¢in nije umanjena ni oznacena posto-
je¢om podjelom ljudskog roda na one koji su prihvatili objavu Kur’anai
one koji je, iz bilo kojeg razloga, odbijaju. Kur’anski propis “nema prisile
u vieru” (El-Bekare, 256 ajet) nije puka potvrda ocite istine da vjera,
unutarnja sustina vjere, ne moze biti posljedica prisile; to je, takoder,
moralna i zakonska zabrana primoravanja onih koji nisu prihvatili islam-
ske obaveze i duznosti koje proistjecu iz vjerovanja u islam, kako bi na-
pustili svoje vjere. Jedinstven medu svjetskim vjerama, islam kroz svoje
pisane izvore i ustrojstvo zakona, osigurava sve neophodne elemente za
mirnu i uzajamno uvazavajucu koegzistenciju sa sljedbenicima ostalih vjera.
Poslanik, neka je mir i blagoslov na njega, je otisao tako daleko da je zapr-
ijetio svojim li¢nim neprijateljstvom svakome ko krsi prava nemuslimana
u islamskoj drzavi.!!

Uistinu, u kr$éanstvu i judaizmu ne postoji sigurnost za pripadnike
drugih vjera, $to je doprinijelo pojavi sekularnog uc¢enja o ljudskim pravi-
ma (koja, naravno, nije bila u stanju da istisne temeljnu netolerantnu pri-
rodu dviju tradicija, kao $to na to, na razli¢ite nacine, ukazuju slucajevi

® Tefsir el-Mizan, Teheran, 1362. solarna, V, str. 344.

10 Citat iz Ruh el-Bejana od Isma’ila Hakkija el-Burusavija, ponovljeno izdanje,
Istanbul, 1971., I, str. 385.

1 Hadis koji prenosi Ibn Mes’ud.

Bosne i Palestine). Cinjenica da islam ne pati od takvog nedostatka jedan
je od mnogih razloga $to muslimani ne teZe da ponizno i uz izvinjavanje,
prihvate bilo koju postoje¢u Semu ljudskih prava proizvedenu od strane
Zapada i to isklju¢ivo u njegovu korist.

Nemoguce je u ovom kratkom ¢lanku prikazati tako Sirok spektar
prava koja su dali Kur’an i sunnet: pravo roditelja, djece, rodbine, koms-
ija, ucitelja, gostiju, siromasnih, sluga, zatvorenika i robova. To je obradeno
u brojnim djelima, mada nijedno od njih ne odgovara u potpunosti ovoj
temi.’> Ono $to je ocito potrebno jeste prevazilazenje pukog nabrajanja,
ili sakupljanja pou¢nih zgoda radi stvaranja skladnog sistema propisa,
koji nece biti toliko o¢it, kao niz jasnih moralnih odredbi, gdje su zakon-
ske uredbe primjenljivo provodljive. Zato nam dozvolite da budemo jed-
nako sumnji¢avi u pogledu zahtijevanja tih prava za nas i u pruzanju istih
drugima.

I ako zapadne predlagace “medunarodnih standarda” nije stid da
nas ispituju u vezi s islamom i ljudskim pravima, bit ¢e dovoljno da posl-
ije Zvornika, Omarske, Srebrenice i Zepe odgovorimo:

“Zar da od drugih traZite da dobra djela ¢ine, a da pri tome sebe
zaboravljate...” (El-Bekare, 44).

S engleskog preveo: Sidik Azdahié

12 Pogledajte, naprimjer, Ebu A’la Mevludijevo djelo “Human Rights in Islam”
(Ljudska prava u islamu), Leicester, 1976; A. R. Sadovo djelo “The Rights of Allah
and Human Rights” (Allahova i ljudska prava) Delhi, 1987.; i §ejh Saukat Huse-
jnova “Human Rights in Islam” (Ljudska prava u islamu), Delhi, 1990. Posljednje
djelo kao dodatak, sadrzi Univerzalnu islamsku deklaraciju o ljudskim pravima
koju je izdao Islamski savjet Evrope u septembru 1981. godine.

